КОМИ РЕСПУБЛИКСА ВЕСЬКӦДЛАН КОТЫРЛӦН

ШУӦМ

«Наука туялан уджъяслӧн, кутшӧмъяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ, темаяс  лыддьӧг лӧсьӧдан пӧрадок йылысь» Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны «Наука туялан уджъяслӧн, кутшӧмъяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ, темаяс  лыддьӧг лӧсьӧдан пӧрадок йылысь» Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс тайӧ шуӧм дорӧ содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.

 Коми Республикаса Юралысьлысь
 могъяс недыр олӧмӧ пӧртысь                                               В. Гайзер

Сыктывкар

2014 вося тӧвшӧр тӧлысь 21 лун

15 №

Коми Республикаса Веськӧдлан котырлӧн

2014 во тӧвшӧр тӧлысь 21 лунся 15 №-а шуӧм дорӧ

СОДТӦД

«Наука туялан уджъяслӧн, кутшӧмъяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ, темаяс  лыддьӧг лӧсьӧдан пӧрадок йылысь» Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ пыртӧм
ВЕЖСЬӦМЪЯС
«Наука туялан уджъяслӧн, кутшӧмъяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ, темаяс  лыддьӧг лӧсьӧдан пӧрадок йылысь» Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмын:

Наука туялан уджъяслӧн, кутшӧмъяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ, темаяс  лыддьӧг лӧсьӧдан пӧрадокын, мый вынсьӧдӧма шуӧмӧн (содтӧд):

1. 1-7 пунктъяс гижны тадзи:

«1. Наука туялан уджъяслӧн, кутшӧмъяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ, темаяс  лыддьӧг (водзӧ лӧсялӧмӧн — наука туялан темаяс, Лыддьӧг) лӧсьӧдӧм  вылӧ подулӧн лоӧны Коми Республикаса олӧмӧ пӧртысь власьт органъяслӧн наука туялан темаяс, кутшӧмъяс колӧны налы сетӧм уджмогъяс олӧмӧ пӧртӧм могысь, Лыддьӧгӧ пыртӧм вылӧ заявкаяс (водзӧ — заявка).

2. Коми Республикаса олӧмӧ пӧртысь власьт органъяс, кодъяс кӧсйӧны вӧчны наука туялан уджъяс,  кутшӧмъяс колӧны налы сетӧм уджмогъяс олӧмӧ пӧртӧм могысь, сетӧны Коми Республикаса  экономика сӧвмӧдан министерствоӧ  планируйтан воӧдз мунысь косму тӧлысь 1 лунӧдз Лыддьӧгӧ    наука туялан удж темаяс пыртӧм вылӧ заявка, кытчӧ пырӧ:

а) наука туялан удж вӧчӧмын коланлунсӧ подулалӧмӧн да наука туялан уджлӧн бӧртасъясӧн практикаын планируйтӧмӧн вӧдитчӧм, удж бӧртасъяслӧн окталуна веськӧдлан решениеяс примитӧм вылӧ  удж бӧртасъяслӧн тӧдчӧм йылысь юӧрӧн гӧгӧрвоӧдана записка;

б) наука туялан удж вӧчӧм  вылӧ техническӧй задание бала;

в) наука туялан удж вӧчӧм кузя календарнӧй план;

г) колана рӧскод кузя смета.

3. Коми Республикаса экономика сӧвмӧдан министерство лӧсьӧдӧ водзвыв вӧчӧм ӧтвывтан Лыддьӧг да планируйтан воысь водзвыв мунысь сора тӧлысь 1 лунысь оз сёрӧнджык ыстӧ сійӧс Коми Республикаса экономика кузя сӧвет бердын наука да инновационнӧй удж серти ведомствокостса комиссияӧ (водзӧ – Ведомствокостса комиссия).

Водзвыв вӧчӧм ӧтвывтан Лыддьӧгӧ оз пырны наука туялан удж темаяс, кутшӧмъясӧс индӧма заявкаын, воисны кӧ найӧ Коми Республикаса экономика сӧвмӧдан министерствоӧ татшӧм торкӧмъясӧн:

1) тайӧ Пӧрадоклӧн 2 пунктӧн урчитӧм кадколастъяс торкӧмӧн;

2) тайӧ Пӧрадоклӧн 2 пунктӧн урчитӧм корӧмъяс торкӧмӧн.

Водзвыв вӧчӧм Лыддьӧгӧ наука туялан удж тема пырттӧм йылысь юӧр помкаяс водзвыв вӧчӧм Лыддьӧгӧ наука туялан удж тема пыртӧмын ӧткажитан подулӧн лоысь помкаяс индӧмӧн ыстыссьӧ Коми Республикаса экономика сӧвмӧдан министерствоӧн Коми Республикаса олӧмӧ пӧртысь власьт органлӧн инпас серти заявка, кутшӧмӧс индӧма тайӧ пунктса мӧд абзацын, воан лунсянь 10 уджалан лунӧн.

Коми Республикаса олӧмӧ пӧртысь власьт орган, кытчӧ воис водзвыв вӧчӧм Лыддьӧгӧ наука туялан удж тема пырттӧм йылысь юӧр тайӧ пунктса 2 пунктулын индӧм подув серти вермӧ выль пӧв шыӧдчыны Коми Республикаса экономика сӧвмӧдан министерствоӧ тайӧ Пӧрадокса 2 пунктӧн урчитӧм кадколастӧ ӧткажитӧмын подулӧн лоысь помкаяс бырӧдӧм бӧрын.

4. Ведомствокостса комиссия водзвыв вӧчӧм ӧтвывтан Лыддьӧг воан лунсянь 30 календарнӧй лунӧн видлалӧ водзвыв вӧчӧм Лыддьӧг да гижӧ наука туялан удж темаяс кузя вӧзйӧмъяс, кутшӧмъясӧс колӧ пыртны Лыддьӧгӧ.

5. Водзвыв вӧчӧм Лыддьӧг видлалігӧн да вӧзйӧмъяс лӧсьӧдігӧн Ведомствокостса комиссия видзӧдӧ:

Коми Республикаса социально-экономическӧй сӧвмӧмын верктуйяс, кутшӧмъяс пырӧны 2020 воӧдз кадколаст вылӧ Коми Республикаса социально-экономическӧй сӧвмӧм кузя стратегияӧ, мый ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн, наука туялан удж темаяслӧн лӧсялӧм вылӧ;

туялӧмъяслӧн да вӧчӧмторъяслӧн виччысяна медбӧръя бӧртасъясын Коми Республикалы научнӧй да содтӧд тӧдчанлун вылӧ;

планируйтан воын юӧртӧм тема кузя наука туялан удж нуӧдӧмлӧн коланлун вылӧ;

наука туялан удж збыльмӧдӧм вылӧ видзӧм сьӧмлӧн ыджда вылӧ;

наука туялан уджлӧн бӧртасъясӧн практикаын вӧдитчӧм вылӧ, мый отсалӧ окталуна веськӧдлан решениеяс примитӧмлы.

6. Ведомствокостса комиссиялӧн заседание лунсянь 10 уджалан лунӧн Коми Республикаса экономика сӧвмӧдан министерство Ведомствокостса комиссиялӧн вӧзйӧмъяс подув вылын лӧсьӧдӧ Лыддьӧг да ыстӧ сійӧс Коми Республикаса Юралысьӧс вежысьлы, кодлӧн уджмогъясӧ пырӧны наука да инновационнӧй кансям, научно-техническӧй да инновационнӧй дінму уджтасъяс да балаяс котыртӧм да збыльмӧдӧм кузя юалӧмъяс (водзӧ – Коми Республикаса Юралысьӧс вежысь).

Коми Республикаса Юралысьӧс вежысь Лыддьӧг воан лунсянь 5 уджалан лунысь оз сёрӧнджык видлалӧ да вынсьӧдӧ сійӧс.

7. Коми Республикаса Юралысьӧс вежысьӧн Лыддьӧг вынсьӧдан лунсянь 20 уджалан лунӧн Коми Республикаса экономика сӧвмӧдан министерство ыстӧ вынсьӧдӧм Лыддьӧгсӧ Коми Республикаса олӧмӧ пӧртысь  власьт органъяслӧн инпас серти водзвыв вӧчӧм ӧтвывтан Лыддьӧгӧ пыртӧм наука туялан удж темаяс тайӧ Пӧрадоклӧн 3 пункт серти.».

2. Содтыны татшӧм сюрӧса 8 пункт:

«8. Коми Республикаса Юралысьӧс вежысьӧн вынсьӧдӧм Лыддьӧг лоӧ Коми Республикаса олӧмӧ пӧртысь власьт органъясӧн, кодъяслысь наука туялан удж темаяссӧ пыртӧма вынсьӧдӧм Лыддьӧгӧ, локтан финансӧвӧй во вылӧ   наука туялан темаяс сьӧмӧн могмӧдӧм могысь колана сьӧм Коми Республикаса республиканскӧй сьӧмкудйысь торйӧдӧм вылӧ сьӧмкуд заявка лӧсьӧдӧмлы подулӧн.».
